
 
Volume 1, Issue 1 

Kamiesberg  

Munisipale Nuusbrief 
Kamiesberg Munisipaliteit spog met nuwe 

Burgemeester 
RAADSLID  Susarah Nero is op 05 Julie 2018 tydens ‘n Spesiale Raadsvergadering as 

die Burgemeester van Kamiesberg Munisipaliteit aangewys. 

Die Raad het hierdeur nie net die belangrike rol erken wat sy moet beklee nie, maar wou 

haar ook die geleentheid bied om Kamiesberg te lei na hoër hoogtes.  

In haar aanvaardingstoespraak het die pas ingehuldigde Burgemeester gewys dat sy 

dankbaar is vir die vertroue wat die Raad van Kamiesberg in haar het om hierdie Muni-

sipaliteit te lei, ook genoem dat sy bereid is om die ekstra myl te loop om te verseker in-

woners van Kamiesberg Munisipale area ontvang die dienste wat hul toe kom. “Graag 

wens ek om ‘n hand van vriendskap en bereidwilligheid uit te reik na die 

opposisie partye om saam te werk om die mense van Kamiesberg te dien. Ek 

hoop dat dit wat u in my sien waardig is om by te dra om Kamiesberg ‘n 

beter area te maak”  

Kamiesberg Munisipaliteit wil haar geluk en sterkte toe wens met haar werksaamhede as 

Burgmeester. 

“Oudit opinie verbeter vanaf gekwalifiseerde opinie na ongek-
walifiseerde opinie in 2016/2017 finansiële jaar” 

Kamiesberg Munisipaliteit kan met trots aankondig dat die Muni-
sipaliteit se ouditopinie verbeter het vanaf ‘n gekwalifiseerde opinie 
in 2015/16 finansiёle jaar, na ‘n ongekwalifiseerde opinie in 2016/17.   

 

Die afgelope twee boekjare kan beskou word as groot en positiewe 
hoogtepunte in die Munisipaliteit se ouditgeskiedenis, omrede die 
Ouditeur-Generaal vir meer as tien jaar hom weerhou het van ‘n oudi-
topinie en kon vir die eerste keer na al die jare ‘n opinie uitreik oor 
die stand van die finansiёle state van Kamiesberg Munisipaliteit. Die 
mylpaal is bereik deur toegewydheid, harde werk en deursettingsver-
moё van Raad en amptenare wat betrokke was by die oudit.  

 

Die Munisipaliteit doen ook ‘n beroep 

op samewerking deur en van alle rol-

spelers, die breё gemeenskappe asook 

amptenare binne die Kamiesberg Muni-

sipale gebied, sodat ons aan die einde 

van die dag beter dienste aan die ge-

meenskap kan lewer . 

 

Uit die pen van die Kommunikasie Beampte 

Verbeterde ouditopinie vir                 
Kamiesberg Munisipaliteit! 

Dit is vir my aangenaam en ‘n voorreg 

om hierdie nuusbrief aan jul, die gemeen-

skap van Kamiesberg, uit te gee.  Hierdie 

uitggawe is  gebaseer op die gebeure van 

die Munisipaliteit tydens die 2017/2018 

finansiële boekjaar. 

 
“Julle is die sout van die aarde en 

die lig van die wereld”  

Die eerste beeld wat Hy gebruik is die van 

die SOUT. Sout word gebruik om smaak 

aan kos te gee, maar ook om kos te pre-

server. Net soos sout soms nie krag het 

nie, word on sook kragteloos, veral wan-

neer ons van God se leefwyse afdwaal en 

aanpas bydie wereldse standaarde. 

 
 

Die tweede beeld wat die Here gebruik is 

LIG. Wanneer mens lig aanskakel is die 

doel tog dat dit moet lig verskaf, dus is dit 

onsinnig om ‘n lig met iets toe te maak, 

wat die lig sal wegsteek. 

 
As Jesus vandag in sy woord se dat ons 

mense die sout en lig van die aarde is, 

moet ons dan ‘n verskil maak in mense se 

lewens, hier op aarde, soos die sout en lig 

‘n verandering maak. Kom ons vat hande 

en bring verandering in gemeenskappe en 

in ons eie lewe en maak vir Kamiesberg ‘n 

beter area om in te woon. 

 
Saam kan ons Kamiesberg vorentoe vat. 

WYKSRAADSLEDE IN-
FORMASIE 

Wyk 1  (Rdl Leonard  

Petersen, 084 875 4335) 

Hondeklipbaai, Koiingnaas, 

Soebatsfontein, Spoegrivier 

en Kamieskroon 

Wyk 2 (Rdl Magdalene 

Rooi,062 177 0332) 

Garies, Lepelfontein, 

Kipfontein 

Wyk 3  (Rdl Susarah Ne-

ro,063 514 8101) 

Kharkams, Tweerivier en 

Kheis 

Wyk 4 (Rdl Mervin Cloe-

te,072 991 4572) 

Kamasies, Rooifontein,  

Nourivier, Leliefontein en 

Paulshoek 

NUWE MUNISIPALE BESTUURDER VIR         
KAMIESBERG MUNISIPALITEIT! 

DIE kontrak van die huidige Munisipale Bestuurder het onlangs tot ‘n 

einde gekom. Die Kamiesberg Munisipale Raad wil langs hierdie weg 

vir Mnr Joseph Cloete bedank vir sy bydrae die afgelope vyf jaar om 

Kamiesberg na hoër hoogtes te neem.  

 

Die Munisipaliteit het in hierdie tydperk van’n disclaimer  na ‘n 

gekwalifiseerde oudit mening in twee finansiele jare gevorder en in 

2016/17 finansiele jaar na ‘n ongekwalifiseerde oudit mening. Die Raad 

wens hom verder alle voorspoed en sukses toe. 

 

Tydens ‘n Spesiale Raadsvergadering wat gehou is op Donderdag, 25 

Januarie 2018, het die Raad ‘n resolusie 

geneem om Mnr Rufus Beukes, tans die 

Hoof Finansiele Beampte, aan te stel as 

Munisipale Bestuurder van Kamiesberg 

Munisipaliteit. Mnr Rufus Beukes gaan 

diens aanvaar vanaf 01 Februarie 2018. 

 

Kamiesberg Munisipaliteit wil Mnr R 

Beukes alle geluk en sterkte toewens met 

sy werksaamhede. 
 

 

FLOWER TRAIL RUN: 
DIE Kamiesberg Flower Trail Run is ‘n 

jaarlikse gebeurtenis op die streek se 

Toerisme Kalender. Hierdie jaar gaan dit 

plaasvind op Saterdag, 01 September 2018  

in die skilderagtige Roodebergskloof, sowat 

17 kilometer vanaf Garies. 

Hier tref ons die Rooiberg, wat die hoogste 

piek in die Noord Kaap teen 1704 meter bo 

seevlak is, aan. Hierdie magiese berg is een 

van die groot toeriste attraksies van die 

Roodebergskloof Gemeenskaplike 

Bewaring Plaas, wat tuiste vir ses 

endemiese plant spesies is. Dit is ook ‘n 

Internasionale Bewaringsbate en vorm deel 

van die Succulent Karoo Hotspot. 

Die staproete het drie opsies – ‘n 

kompeterende 20km roete en ‘n 10 km 

roete wat heel familie vriendelik is. En ‘n 

Fun roete van 5km. 

Die Kamiesberg Flower Trail Run het ten 

doele om Erfenis, kulture en Toerisme 

Maand te vier en om die bekoring van die 

area aan toeriste en ons eie mense bekend 

te stel. 

Die wedloop verskaf jaarliks 

werksgeleenthede vir inwoners en is ‘n 

welkome ekonomiese inspuiting.  

Die omgewing, sy rustigheid en die 

beeldskone natuur vorm die perfekte 

atmosfeer vir ‘n naweek wegbreek sonder 

selfoon of die druk en gewoel van 

dorpslewe. Daar is iets vir almal - vir die 

kompeterende gees, vir die familie, vir 

kinders, vir die groot-eters en die 

toeskouer en die alleenloper natuur fundi.  

Inskrywings om hierdie jaar deel te neem 

kan gedoen word vanaf Julie 2018. 

Inskrywingsvorms is beskikbaar op die 

Munisipaliteit se webwerf; 

www.kamiesberg.gov.za en by al die 

Dienspunte binne die Munisipale area.  U 

kan gerus ook ons Facebook blad besoek 

om die inskrywingsvrom af te laai. 

Inskrywingsfooi is soos volg, 20km is 

R200.00, 10km R150.00 en die fun roete 

van 5km is R100.00. Indien u in ‘n groep 

inskryf, is die maksimum atlete 8 en die 

munimun 5 atlete, en u kry 20% afslag! Vir 

meer inligting rakende die Flower Trail 

Run kan u vir Me Sarah Cloete skakel by 

027 6528 000. 

Die langtermyn doelwit van die wedloop is 

om baie meer atlete te lok maar ook die 

geleentheid te vestig as ‘n wonderlike en 

gesonde familie aktiwiteit. Daar is nog 

werk wat aan Roodebergskloof gedoen 

moet word om te verseker fasiliteite is van 

goeie gehalte om ‘n gerekende wedloop/

fees te akkommodeer. Ons sal ook 

baie meer stalletjies wil sien om 

bewusmaking oor die omgewing te 

bevorder. 

Sien julle September! 

 

BO: Atlete maak hul gereed op weg te spring 

Burgemeester 
Sokkertoernooi 
2018! 

IN 2017 het Kamiesberg Mu-
nisipaliteit die inisiatief 
geneem om jaarliks ‘n Burge-
meester toernooi vir ons plaas-
like sokkerspanne te loods. Die 
doel van hierdie program is om 
sport te ontwikkel asook om 
die nodige ondersteuning en 
blootstelling te bied. Hierdie is 
ook ‘n program om in aanrak-
ing te kom met ons verskillen-
de gemeenskappe. 
 
Hierdie jaar is die verrigtinge 
gehou op Kamieskroon sport-
gronde op 02 Junie 2018. Agt 
plaaslike sokkerspanne het teen 
mekaar meegeding vir die kon-
tant prys en wissel trofee. Die 
finaal was gespeel op Sondag, 
03 Junie 2018, weer op Ka-
mieskroon Sportgronde. 
 
Die ondersteuners van die 
spanne het van oral in die Ka-
miesberg gekom, om te skree 
vir hul span. Namakwa Para-
medic was ook teenwoordig om 
mediese ondersteuning te bied 
vir enige beserings. 
 
Die wenner van hierdie jaar se 
sokkertoernooi is niemand 
anders as Super Eagles (Kheis) 
6 teenoor Hopity Popity 5. Die 
beste speler van die toernooi is 
Jandre Nero en die speler wat 
die meeste doele aangeteken 
het was Shaundre van Niekerk 
 
Baie geluk aan die wenspan 
van 2018! 

RAADSLID VAN KAMIESBERG NOU UB VAN 
NDM 

DIE volgende dorpe in die kamiesberg ervaar tans kommunikasie uitdagings as 
gevolg van Telkom kabels wat n tyd gelede afgesteel was. Rooifontein. Nourivi-
er, Kamassies en Paulshoek 
 
Ons is almal bewus dat die funksie van telekommunikasie nie by Plaaslike 
Regering le nie en dus het jy die relevante rolspelers nodig om saam te werk 
na n oplossing vir die probleem. Rolspelers soos die Namakwa Distrik Muni-
sipaliteit, Necsa, Eer die Wyses het al reeds aanduiding gegee dat hulle bereid 
is om te help vir sodanige oplossing tot die probleem.  
Ons dorpe is verafgelee en in nood situsies moet jy een of ander manier het 
om jou boodskap deur te kan kommunikeer. 
 
Ons is deurlopend in gesprek met Diensverskaffers soos Vodacom, Cell C en 
MTN   vir die verskaffing van dienste in daardie gebiede, maar terugvoering 
van hierdie verskaffers was onder andere dat, weens die uitgestrektheid van 
hierdie area, dit hopeloos te duur sal wees om torings daar op te rig. 
 
Die Munisipaliteit het toe noodgedwonge ooreenkoms gesluit met die 
maatskappy Eagle Towers vir die oprig van selfoontorings in ons gebiede. 
Sodra die nodige impakstudies afgehandel is kan daar met die proses vir die 
oprigting van die torings ins ons area geskied. 
 
Vir die interim wat Kommunikasie aanbetref het ons Munisipaliteit spesiale 
sateliet Skottels vir telekommunikasie by ons dienspunte laat oprig sodat in-
woners in nood situasies wel van die telefone by ons dienspunte kan gebruik 
maak. 
 
Ook het ons insamewerking met die department Sport kuns en Kultuur al ons 
Biblioteke in ons bedienings area toegerus met wifi sodat inwoners ook op die 
manier kontak kan he. 

KAMIESBERG HELP MET KOMMUNIKASIE!! 

Namakwa Distrik Munisipal-
iteit het op 05 Junie 2018, 
haar Spesiale Raadsverga-
dering gehou. By hierdie 
vergadering is Raadslid 
Mervin Cloete, verteen-
woordiger van Kamiesberg, 
aangewys as die nuwe 
Uitvoerende Burgemeester 
van Namakwa. 
 
Kamiesberg wil hom geluk 
wens met sy nuwe profile en 
wens hom alles sterkte toe. 



“Pictures of The projects in Kamiesberg Municipal area” 

Huidiglik is daar projekte wat geloods word binne Kamiesberg Munisipale area. Hierdie projekte 

bring ook ‘n kortermyn verligting aan ‘n minimale getal werklose persone. 

Projekte wat huidiglik geloods word in dorpe: 

Kamiesberg grootmaat watervoorsiening (Leliefontein, Tweerivier & Spoegrivier)- Die doel 

van hierdie projekte is om die waterbronne in hierdie dorpe te verbeter. Hierdie projek 

is 60% voltooi. 

Opgradering van begrafplaas (Garies)- die doel van hierdie projek is om die bestaande be-

grafplaas te omhein om vandalisme aan die grafte verhoed ook om ablusie geriewe daar 

te stel vir begrafnis gangers. 70% van hierdie projek is al voltooi. 

Opgradering van grondpad, Garies- Hierdie projek is geloods om die bestaande pad op te 

grader met plavei, sodat leerders en voetgangers veilig die pad kan kruis. 50% van hierdie 

projek is voltooi. 

Opgradering van toegangspad (Leliefontein)- Die doel van hierdie projek is om die pad toe-

ganglik te maak deur dit op te gradeer met plavei. 

Garies grootmaat watervoorsiening- Die projek is daarop gemik om ‘n waterbron te verskaf wat 

sal voldoen aan die water aanvraag van die dorp, ook vir die opgradering van die berg-

ingsfasiliteite. 

 

 
KAMIESBERG Munisipaliteit, 
in samewerking met Departement 
Maatskaplike Dienste en 
Namakwa Distrik Munisipaliteit, 
het Jeugdag gevier in Hon-
deklipbaai op 16 Junie 2018.  
 
Mej Kamiesberg 2017, Me Elbe 
Watt, het die jeug toegespreek en 
hul motiveer om die beste te lew-
er in dit wat hul doen.  
 
Die wenner van Kamiesberg Tal-
entkompetisie 2017, Dancing 
Slave (Heinrich Hanekom), het 
die jeugdiges in vervoering gehad 
met sy dansstyl en Skara Jay 
(Stanton Adems) het die jeugdi-
ges vermaak met sang. 

 
Die Uitvoerende Burgemeester 
van Namakwa Distrik Munisipal-
iteit, Mervin Cloete, was die hoof-
spreker van die program en het 
die jeug gemotiveer met die 
woorde THUMA MINA wat 
“stuur my” in Afrikaans beteken. 
“Kom ons wees die jeug wat sê 

“stuur my” om ‘n radikale ve-
randering te maak in jeugdiges se 
lewens in Kamiesberg.” 
 
Me Patri-Kay Maarman het die 
program afgesluit met dankbetui-
ging aan die verskillende rol-
spelers en borge wat die dag 
moontlik gemaak het. 
 
Die jeugdiges het na die program 
strand toe gegaan vir speletjies en 
het die dag afgesluit met optredes 
van Nippie G en Skara Jay. 

PROJEKTE BINNE DIE KAMIESBERG 

KAMMIESBERG JEUGDAG VIERINGE! 

“Hierdie jaar gaan Kamiesberg Munisipaliteit weer so maak!” 

KAMIESBERG Munisipaliteit het onlangs nuwe aanstellings gedoen. Hiedie 

persone is werksaam vanaf 01 Julie 2018. 

Rowarshall Cloete & Piëtra Fortuin (Finansiële Internskap by Hoofkantoor) 

Margareth Joseph (Senior Klerk in Nourivier) 

Gerrit Steenkamp (Ontsoutingsoperateur in Soebatsfontein) 

Graig Beukes ( Algemene Assistant in Kamieskroon) 

Kamiesberg Munisipaliteit wen hul alle sterkte en voorspoed  

toe met hul werksaamhede! 

 

Kamiesberg Talentshow!!! 

Nuwe gesiggies by Kamiesberg           
Munisipaliteit 

IN 2017 het Kamiesberg Munisipal-

iteit die inisiatief geneem om ‘n jaar-

likse talente kompetisie te loods. Die 

doel van hierdie kompetisie is om ‘n 

omgewing te te skep waar Ka-

miesberg inwoners se talente geslyp 

en gevier kan word, asook om aan 

hulle die nodige ondersteuning en 

blootstelling te bied. Verskeie jong 

kunstenaars regoor die Kamiesberg 

Munisipale gebied het hul talente ten 

toon gestel en die gehoor behoorlik 

op hul voete gehad. 

Die wenners van 2017 was in die der-

de plek; Gustav Boois; wat beindruk 

het met sangvertonings, in die tweede 

plek Sive Joni; wie die gehoor aan die 

gil gehad het met sy danspassies, die 

groot wenner van die aand was Danc-

ing Slave (Henrich Hanekom); wat 

die gehoor in vervoering gehad het 

met sy dansstyl.  

Dit staan enige inwoner binne Ka-

miesberg Munisipale area vry om 

deel te neem aan hierdie kompetisie. 

Die datums van oudisies in die ver-

skillende dorpe gaan deurgegee word. 

Hierdie jaar gaan Kamiesberg Muni-

sipaliteit weer so maak!! 

DROOGTE 
 
SOOS u weet is die 
droogte steeds nie verby 
nie, saam met al die an-
der geaffekteerde Muni-
sipaliteite bly ons by wa-
ter beperkings.  
 
Ek kan u die inwoners 
van Kamiesberg Muni-
sipale area verseker dat 
die watersituasie nog net 
so ernstig soos voorheen 
beskou word. 
 
Daar moet nog baie water 
val voor watervlakke kan 
styg. Daarom doen 
hierdie Munisipaliteit ‘n 
ernstige beroep op in-
woners om water spaar-
samig te gebruik. 
 
Baie dankie aan diegene 
wat dit alreeds imple-
menter, ons is trots op u 
en waardeer u opoffer-
ings. 

DIE“Community Work Program” (CWP) is ‘n regerings inisiatief wat daarop gebaseer is 

om armoede te verlig, deur werklose mense bo 18 jaar  werksgeleenthede te bied. 

Deelnemers aan hierdie program sal vir 8 dae in een maand aktief besig wees in hul 

verskeie dorpe. 

CWP was begin om die hoe persentasie van werkloosheid in die land aan te spreek. Die 

doel van hierdie program is om die werkloses syfer in Suid – Afrika te laat daal en by te 

dra in die ontwikkeling van diens en bates in arm gemeenskappe. Ook om die ekonomiese 

klimaat te verstrek in minder bevoorregte areas en om werksondervinding geleenthede 

vir mense te bied. 

Huidiglik is daar in meeste van die dorpe CWP deelnemers besig. Tans is daar nog nie 

goedkeuring vir al die persone wat aansoek gedoen het nie. Gemeenskappe sal weer byeen 

gebring word, indien daar goedkeuring is. Tans is daar 221 deelnemers besig binne die 

Kamiesberg. 

Die Departement het onlangs ‘n Implementerings Agent aangestel. Daar word geglo dat 

die Implementerings Agent die aansoeke wat nog nie verwerk is nie, sal hanteer. 

Aansoeke kan enige tyd van die jaar afgeneem word, dit is ‘n deurlopende proses. Werk-

lose persone binne die verskillende gemeen-

skappe word uitgenooi om aansoek te doen by 

CWP. 

Daar sal weer ‘n proses geloods word, waar 

daar na die verskillende gemeenskappe uitge-

gaan sal word vir werwing. Kennisgewings sal 

versprei word na die gemeenskappe. 

Werklose persone binne die Kamiesberg area 
word aangeraai om aansoek te doen om deel te 
vorm van hierdie program. 

HIV/AID & 16 Days of Activism Program!  

CWP, ‘n program om mense/gemeenskappe se lewens te ver-

beter. 

KAMIESBERG Municipality host its 
annual HIV/Aids, 16 Days of Activism 
Program during the month of December. 
The last program was held from the 08th – 
10th of December 2017, and ended with a 
gospel day on the Sunday. 

It is that time of the year again where 
friends and families get together to cele-
brate Christmas and the New Year begin-
ning of 2018, with lots of festivities and 
entertainment for the whole family to 
enjoy. 

The public enjoyed the bracing ceremony 
which officially kick- of the festive season 
in the Kamiesberg Municipal area. Visitors 
have experienced live artist performance, 
with 2017 Idols winner, Paxton Fielies and 
other local artists.  

Apart from the performance, the local 

stalls had food stuff in place to sell, suita-
ble for everyone’s appet 

ite plus tons of entertainment for the kids. 

Kamiesberg Municipality wants to thank 
all donors for their generous contribu-
tions. A word of appreciation for the or-
ganising team for staging such a successful 
event. 

The Mayor, Cllr Mervin J Cloete, gave his 
festive speech. He wished all the residents 
a prosperous 2018. He also asks the resi-
dents to be responsible over the festive 
season. After his speech he switched on 
the lights for the festive season. 

Mandela Maand 2018 
 
OP 18 Julie vier die hele 
wêreld weer die geboorte van 
oud-President Nelson Man-
dela. Hierdie jaar sou Madiba 
100 jaar oud geword het. Om 
hierdie geleentheid te vier 
moedig ons u aan om 67-
minutes van u tyd te skenk 
aan iemand of iets wat dit 
nodig het. 
 
Betrek u vriende, families en 
kollegas om ’n verskil te 
maak. Ek gaan beslis my 67 
munites nuttig aanwend, ek 
sal u ook ophoogte hou van 
wat ons gaan doen. 
 
Kom ons herdenk hierdie dag 
op ‘n merkwaardige wyse! 

KONTAK BESONDERHEDE  
Privaatsak X200 
Garies 
8220 
(t) 027 6528 000 
(f) 027 6528 001 
 
 
Like ook ons Facebook blad: 
Kamiesberg Munisipaliteit 
 
Besoek ook gerus ons webtuiste: 
www.kamiesberg.gov.za 


